FOIDIN MEARTHA

La ceoigh nd sneachta ar an sliabh thiocfadh chuile rud chomh haisteach dhuit in do shuiliis
nach mbeadh fhios agat cé ngabhfa. Ni fhéadfa bealach ar bith a dhéanamh né go
mbeadhtd saruighthe amach agus amach. Bheadh fhios agat go maith go raibh to amu.
Déarfa leat féin go mbeadhtha ag imtheacht go brath go castaoi sruthan duit, agus pébri
caoi araibh ansruthan a gul, leanfa do. Thiubhradh sé anuas in iochtar talmhan i mbaile
eicint mas é do bhaile féin n6 baile coimhthigheach. Sin féidin meartha.

Chuala mé daoine a radh da mbaintea diot do chasdg agus i aiompddh ort go mbeadh fhios
agat cé raibh tu. Bheadh chuile rud a’ meadu né a’ laghdu i do shuili. Ni aithneocha caoirigh
an chruic na rud ar bith eile.

Chonaic mé foidin meartha ar fhear i lar an bhaile mhéir. Bhi mé ag obair i Jarrow i Sasana.
Timcheall a deich san oidhche d’eirigh mé amach as mo theach loistin agus chonnaic mé
fear ina sheasamh cul le cuaille soluis. Bhi aithne agam air mar bhi mé ag obair in aon ait
leis. Bhi na sgortha saoine a’ gul thairis. Ni raibh aithne ar aon duine aca aige.

D’aithnigh mé é agus d'fiafruigh mé de céard a bhi air. Dubhairt sé nach raibh fhios aige. “Ta
an baile morsiubhalta agam” ar seisean, “agus ta sé cinnte orm teach mo ldisdin a
dhéanamh amach.” Bhi fhios agam gur fear é nach n-6lfadh moéran.

“Siubhail leat” adeirim-se. “Tiubhraidh mise abhaile thu.”
Nirabhamar dha chéad slat nuair d'fuagair sé orm a ghul abhaile.
“Tan ceo imthighthe diom anois” adeir sé, “ta fhios a’'m ca bhfuil mé.”

Sin € an focal céadna adubhairt sé liom.

